
Таърихи таҳаввули фарҳангу тамаддуни халқҳои мухталифи олам аз он 

гувоҳӣ медиҳад, ки онҳо ҳанӯз аз замонҳои қадим дар робита ва пайвандҳои 

устувори илмию адабӣ бо якдигар марҳилаи ташаккул ва таҳаввули худро 

паймудаанду ҳамзамон дар пешрафту ғаномандии ҳамдигар таъсир 

расонидаанд. Дар шароити кунунй яке аз масъалаҳои муҳимми арабшиносӣ 

омӯзиши робита ва алоқаҳои чандҳазорсолаи таърихӣ ва фарҳангию луғавии 

забони форсӣ-тоҷикй бо забони арабӣ ва адабиёти оламшумули он мебошад.

Диссертатсияи докторант Низомова Саидахон Ильёсовна дар мавзуи 

«Хусусиятҳои лексикографии «Муқаддимат-ул-адаб»-и Замахшарй» ба яке аз 

мавзуъхои комилан аз мадди назари лексикографияи муосири форсӣ-тоҷикии 

дурмонда, яъне ба фарҳанги дузабонаи арабй-тоҷикии Замахшарӣ бахшида 

шудааст.

Автореферати диссертатсияи Низомова С.И. аз муқаддима, тавсифи 

умумии таҳқиқ, шарҳи мухтассоти се боби диссертатсия, хулоса, тавсияҳо 

барои истифодаи амалии натиҷаҳо ва феҳристи интишороти муаллиф 

фароҳам омадааст.

Муҳаққиқ дар муқаддима мубрамии мавзуи таҳқиқ ва дараҷаи омузиши 

онро асоснок намудааст. Дар тавсифи умумии таҳқиқ муҳаққиқ дар хусуси 

мақсад, вазифаҳо, объект, предмет, асосҳои назарӣ, асосҳои методологии 

таҳқиқ, сарчашма ва навгонии илмии таҳқиқ, нуктаҳои асосии ба ҳимоя 

пешниҳодшаванда, аҳаммияти назарӣ ва амалии таҳқиқ ва ғайра изҳори назар 

намудааст.

Фарҳангнигории дузабонаи арабӣ-тоҷикй баробари густариши дини 

ислом ва ҳукумати ақвоми араб дар сарзамини форсизабонон ва мақоми 

забони байналмилалӣ касб кардани забони арабй пайдо гардиду рушд ёфт. Аз 



ин сабаб, баррасии фарҳангҳои дузабона дар масъалаи тарҷумаи вожаҳову 

инъикоси маъно, усули ташреҳи воҳидҳои луғавй ва аҳаммияти онҳо дар 

омӯзиши забонҳои тарҷумаву тафсиршаванда бояд дар забоншиносии тоҷикӣ 

ба таври густарда сурат ёбад. Дар заминаи маводи фарҳангҳои дузабона, ки 

як рукни муҳимми забони тоҷикй ба шумор меояд, маводи зиёде барои 

баррасии таърихи забони тоҷикӣ дар марҳилаи муайян ва ё давраи мушаххас 

ба ихтиёри ахди таҳқиқ меояд..

Вобаста ба ин, фарҳанги «Муқаддимат-ул-адаб»-и Ҷоруллоҳ Маҳмуди 

Замахшарӣ чун фарҳанги дузабона аҳаммияти зиёд дошта, мавзуи таҳқиқ 

интихоб гардидааст. Ин фарҳанг аз фарҳангҳои арабӣ-тоҷикӣ буда, аз назари 

тақсимоти мавод сохтори грамматикии забони арабиро фарогир аст. Яъне, 

дар баробари фарҳанги дузабона будан, вазифаи дастури забониро низ 

дорост. Фарҳанги мазкур бо ин хусусият, ки фарогири тамоми ҳиссаҳои 

нутқи забони арабист ва зери ин ҳиссаҳои нутқ моддаҳои луғавй сабт 

шудааст, аз дигар луғатномаҳои ҳамсони худ бартарӣ дорад. Дар зимн, то ҳол 

ин асари Замахшарй дар забоншиносии тоҷикй мавриди баррасии алоҳида 

қарор нагирифтааст. Ҳол он ки «Муқаддимат-ул-адаб» сарчашма ва манбаи 

кори на танҳо фарҳангнигорони дузабона, балки фарҳангнависони тоҷик ҳам 

будааст. Ҳамчунин тавассути ин фарҳанг нобтарин калимоту таъбирҳо ва 

шеваҳои баёни тоҷикй боқй мондаанд.

Дар хулоса натиҷаҳои бадастомада ва тавсияҳои муаллиф барои 

истифодаи амалии натиҷаи таҳқиқ баён шудааст, ки лоиқи дастгирй 

мебошанд.

Дар автореферат баробари дастовардҳои муҳим баъзан нуктаҳои 

норавшан ё камбудй низ мушоҳида мешаванд:

1. Аз рӯи маълумоти дар автореферат қайд гардида боби дуюми 

диссертатсия ба омӯзиши истихдом аз сермаъной, муродифшавӣ, ифодаҳои 

шевагӣ ва ибороти рехта дар шарҳи моддаи луғавӣ бахшида шудааст, ки 

қобили таҳсин аст. Хуб мебуд, ки дар бораи дигар таҳлили луғавӣ низ 

андешаҳои муаллифи фарҳангнигор бо муқоиса ба дидгоҳҳои 



фарҳангнигорони дигар баён шуда, саҳм ва таъсири ӯ дар ташаккули 

фарҳанги арабй ва форсӣ боз ҳам бештар муқаррар мегардид.

2. Баъзан дар автореферат такрори хулосаҳо ба чашм мерасанд, ки 

таҷдиди назар кардани онҳо ба манфиати кор хоҳад буд.

Эродҳои мазкур чузъӣ буда, ба арзиши илмии кор таъсири манфӣ 

намерасонанд.

Хулоса, автореферати диссертатсияи докторант Низомова Саидахон 

Ильёсовна дар мавзуи «Хусусиятҳои лексикографии «Муқаддимат-ул-адаб»- 

и Замахшарӣ» ба талабот ҷавобгӯ буда, ҳамин тавр, бар мабнои мундариҷаи 

пурбори фишурдаи рисола метавон гуфт, ки кори таҳқиқоти илмии 

анҷомёфта ба ҳисоб омада, муаллифи он шоистаи дарёфти дараҷаи илмии 

доктори фалсафа (PhD), доктор аз рӯйи ихтисоси 6D021000- Филологияи 

хориҷӣ (6D021003 - Забонҳои мамолики хориҷии Аврупо, Осиё, Африқо, 

бумиёни Амрико ва Австралия (забони арабй)).

